
ARJ.nr.122/2024

GJYKATA SUPREME NE PRISHTINE, né kolegjin e pérbéré nga gjyqtarét: Ragip Namani,
kryetar, Nebojsa Bori¢i¢ dhe Nenad Lazi¢, anétar, me pjesémarrjen e bashképunétores
profesionale Zané Bucinca, procesmbajtése, né konfliktin administrativ sipas padisé sé paditéses
Komuna e Podujevés, kundér té paditurés Ministria e Mjedisit, Planifikimit Hapésinor dhe
Infrastrukturés, dhe me palén e interesit F.Q., nga fshati Sh., Komuna e P., té cilin sipas
autorizimit e pérfagéson Fatos Zeqiri, avokat nga Prishtina, me bazé juridike anulim i aktit -
vendimit administrativ té té paditurés Nr.A-144/21 té datés 04.10.2021, duke vendosur sipas
kérkesés pér rishqyrtim té jashtézakonshém té vendimit gjygésor té palés sé interesuar, ushtruar
nga i autorizuari i tij, kundér aktgjykimit té Gjykatés sé Apelit - Departamenti pér Céshtje
Administrative né Prishting, AA.nr.412/2023, té datés 04.06.2024, né seancén e kolegjit té
mbajtur me daté 18 shtator 2024, merr:

AKTGIYKIM

Refuzohet si e pabazuar kérkesa pér rishqyrtim té jashtézakonshém té vendimit gjygésor, e
parashtruar nga pala e interesuar F.Q., nga fshati Sh., Komuna e P., ushtruar kundér aktgjykimit
té Gjykatés sé Apelit - Departamenti pér Céshtje Administrative né Prishtiné AA.nr.412/2023,
té datés 04.06.2024.

Arsyetim

Me aktgjykimin e kontestuar t€ Gjykatés sé Apelit, AA.nr.412/2023, té datés 04.06.2024,
Refuzohet si e pabazuar ankesa e palés sé interesit F.Q., e datés 11.05.2023, ndérsa Aktgjykimi
I Gjykatés Themelore né Prishtiné-Departamenti pér Céshtje Administrative A.nr.2664/2021, i
datés 12.04.2023, vértetohet.

Kundér aktgjykimit té Gjykatés sé Apelit, pala e interesuar, pérmes té autorizuarit té tij, né afat
ligjor né Gjykaté Supreme parashtron kérkesé pér rishqyrtim té jashtézakonshém té vendimit
gjygésor, me té cilén e konteston ligjshmériné e té njéjtit pér shkak té: shkeljes sé dispozitave té
procedurés dhe shkeljes sé té drejtés materiale, me propozim qé té: APROVOHET né térési si e
bazuar kérkesa pér rishqyrtim té jashtézakonshém té vendimit gjyqésor, t¢ ANULOHET
aktgjykimi i Gjykatés sé Apelit AA.nr.412/2023, té datés 04.06.2024 dhe aktgjykimi i Gjykatés
Themelore né Prishtiné - Departamenti pér Céshtje Administrative, A.nr.2664/2021, té datés
12.04.2023, dhe ¢éshtja té kthehet né rishgyrtim dhe rivendosje né gjykatén e shkallés sé paré.

Gjykata Supreme né bazé té nenit 53 té Ligjit pér Konfliktet Administrative, ka mbajtur seancén
e kolegjit dhe pas vlerésimit té aktgjykimit té kontestuar, sipas pretendimeve nga kérkesa dhe
shqyrtimit edhe té akteve tjera té I&ndés, gjen se:

Kérkesa pér rishqyrtim té jashtézakonshém té vendimit gjygésor éshté e pa bazuar.

Nga provat né shkresat e Iéndés rezulton se, paditésja Komuna e Podujevés - Drejtoria e
Inspeksionit, me vendimin nr.390/20 dhe nr. prot. 11-354/03-0070884/21 té datés 19.08.2021 ka
vendosur si né vijim: I. Urdhérohet F.Q., i lindur mé 15.01.1967 né fshatin Sh., me vendbanim
té pérhershém né fshatin Sh., me nr. Personal .......... , € né njé afat prej 15 dité nga dita e
dorézimit té kétij vendimi té béjé rrénimin (largimin) e ndértimit pa leje té objektit Afarist P-O
té ndértuar né Sh., Rr. “Magjistrale PD-PR”, ana e majté né Sh, né parcelén kadastrale nr......-.,
dhe .....-. ZK Sh., dhe té béjé kthimin e hapésirés né gjendjen e méparshme ekzistuese para
ndértimit. Il. Rrénimi i objektit béhet pér shkak se nuk posedon leje ndértimore nga organi
kompetent i Komunés. Investitori mund té zbatojé urdhrin pér rrénim vullnetarisht, né ményré
dhe pérmes mjeteve qé ai i pércakton dhe té cilat jané té sigurta pér ndértesat pérreth popullsiné
dhe mjedisin. I1l. Né rast té moszbatimit té urdhrit nga pika | organi kompetent do té béjé
rrénimin e ndértimit pa leje té objektit afarist P+O dhe kostoja e rrénimit do t€ mbulohet nga
pronari, kontraktori ose pala tjetér pérgjegjése pér ndértimin. 1\V. Ankesa nuk e pezullon
ekzekutimin e Aktvendimit. Ndérsa me Vendimin nr.11-354/01-0073020/21 té Komisionit té
Shqgyrtimit té ankesave - Komuna e Podujevés, refuzohet ankesa e palés ankuese, kétu palés sé
interesuar, parashtruar kundér vendimit pér rrénimin e ndértimit pa leje nr.390/20 dhe nr.prot.
11-354/03-0070884/21.

Kundér kétij vendimi pala e interesuar ka parashtruar ankesé né Ministriné e Mjedisit dhe
Planifikimit Hapésinor.

Me vendimin e kontestuar Nr.A-144/21 té datés 04.10.2021, té léshuar nga Ministria e Mjedisit
dhe Planifikimit Hapésinor, éshté vendosur si né vijim: I. PEZULLOHET procedura e vendosjes
né ¢éshtjen administrative sipas ankesés sé ushtruar nga F.Q., fshati Sh., Komuna e Podujevés,
kundér Vendimit Nr.390/20 daté 13.08.2021 té Drejtorisé sé Inspeksionit-Inspeksioni i
Ndértimit, Komuna e Podujevés dhe Vendimit Nr.11-354/01-0073020/21 té Komisionit pér
Shgyrtimin e Ankesave t€ Komunés sé Podujevés, pér rrénimin e objektit pér afarizém .+.., té
ndértuar né Sh., Komuna e P., Rr. Magjistrale PD-Pr, ana e majté né Sh., né parcelat kadastrale

Shqyrtimin e Ankesave, Komuna e Podujevés. Né pikén I1. Pezullimi i ¢éshtjes administrative
nga pika | e kétij Vendimi do té zgjasé deri né eliminimin e shkageve dhe rrethanave té cilat kané
ndikuar né pezullim sipas kétij vendimi.

Né arsyetim té kétij vendimi ndér té tjera theksohet se: Organi i shkallés sé dyté té Ministrisé sé
Mijedisit, Planifikimit Hapésinor dhe Infrastrukturés, konstatoi se lidhur me kété c¢éshtje
administrativo-juridike, é&shté iniciuar padia nr.shkr.l té datés 23.09.2021, né Gjykatén
Themelore né Prishtiné - Departamenti pér Céshtje Administrative, andaj pezullohet kjo ¢éshtje
administrativo-juridike deri né vendimin pérfundimtar nga gjykata dhe e njéjta nuk mund té
vazhdohet deri né njé vendim nga gjykata, konform dispozitave té nenit 85 paragraf 1 té Ligjit
nr.05/L-031 pér Procedurén e Pérgjithshme Administrative.

Kundér kétij vendimi pala paditése ka inciuar konflikt administrativ.

Gjykata Themelore né Prishtiné - Departamenti pér Céshtje Administrative me aktgjykimin
A.nr.2664/2021, té datés 12.04.2023, ka vendosur si né vijim: APROVOHET kérkesépadia e
paditéses Komuna e Podujevés si e bazuar. Né pikén 1. ANULOHET Vendimi Nr.A-144/21 i

datés 04.10.2021 dhe DETYROHET e paditura gé né afat prej tridhjeté (30) ditésh me vendim

té¢ vendos né lidhje me kérkesén e pal€s paditése dhe t€ njéjtin t’ia dorézoj paléve sipas
procedurés sé pércaktuar me ligj. Né pikén Il1. Secila palé i barté shpenzimet e veta procedurale.

Né arsyetimin e aktgjykimit té saj gjykata e shkallés sé paré, ndér té tjera arsyeton se: Gjykata
gjeti se me rastin e marrjes sé kétij vendimi, e paditura i éshté referuar nenit 85 té Ligjit pér
Procedurén e Pérgjithshme Administrative, i cili e trajton pezullimin e procedurés né rastet kur
ka céshtje paraprake. Né lidhje me kété, gjykata gjeti se né rastin konkret, inicimi i procedurés
gjyqésore, gofté nga palét ndérgjygése apo kushdo tjetér qé mund té ndérlidhet me rastin konkret,
nuk mund té géndroj si arsye pér organin e paditur, gé pa ndonjé arsyetim té detajuar miré dhe
mbi bazé té ligjit, té pezulloj procedurén administrative, e cila duhet té zhvillohet né pérputhje
me afatet ligjore té pércaktuara né LPPA. Né ri proceduré e mbi bazén e nenit 132 té LPPA-sé,
organi i paditur obligohet té rishqyrtoj kérkesén e paditéses, té nxjerr vendim té drejté dhe té
ligjshém, duke shqyrtuar ankesén e ankuesit, pérkatésisht palés sé interesit né kété konflikt
administrativ, ashtu qé té marr né shqyrtim té gjitha provat e prezantuara nga pala paditése e
vecanérisht zbatimin e ploté té parimit té pritshmérisé sé ligjshme dhe té arsyeshme si dhe
parimin e administratés sé hapur, té pércaktuar né nenin 7, respektivisht nenin 8 té Ligjit pér
Procedurén e Pérgjithshme Administrative.

Tutje theksohet se: Gjykata hodhi poshté pretendimet e té paditurés té dhéna si né pérgjigje né
padi, pér faktin gé Gjykatés as me pérgjigje né padi dhe as né seancén e shqyrtimit kryesor nuk
ju ofrua asnjé prové mbi bazén e sé cilés do té mund té bazohen pretendimet e té paditurés. Té
metat e cekura mé larté, jané té atilla gé e pengojné vlerésimin e ligjshmérisé sé aktit té
kundérshtuar, ndérsa né kété drejtim gjykata e obligon organin e paditur, né kuptim té nenit 65
té Ligjit pér Konfliktet Administrative, qé né afat prej 30 ditésh, né ri-proceduré té veproj sipas
vérejtjeve t€ dhéna né kété aktgjykim dhe pasi t’i ménjanoj té metat e cekura, té merr vendim té
drejté, e té bazuar né ligj, me té cilin do té njoftohen palét me kohé. Duke u bazuar né arsyet e
dhéna mé larté, né kuptim té nenit 5 lidhur me nenin 44.2, dhe 46 par.3 té Ligjit pér Konfliktet
Administrative, gjykata e shkallés sé paré vendosi si né dispozitiv té aktgjykimit té saj.

Gjykata e Apelit me aktgjykimin e kontestuar me kérkesé, duke vendosur sipas ankesés sé palés
sé interesuar né kuptim té nenit 49 dhe 63 té Ligjit pér Konfliktet Administrative (LKA)-sé dhe
nenit 194 dhe 200 té Ligjit pér Procedurén Kontestimore (LPK)-sé&, vendosi si né dispozitiv té
aktgjykimit té saj si mé larté. Né arsyetim pasi bén pérshkrimin e gjendjes faktike té vértetuar
nga gjykata e shkallés sé paré, bazuar né shkaget dhe arsyet po ashtu té njéjta, géndrimin juridik
té gjykatés sé shkallés sé paré e pranon né térési si té drejté dhe ligjor, duke vlerésuar se gjendja
faktike éshté vértetuar né ményré té ploté dhe té drejté dhe drejté éshté aplikuar e drejta materiale
me aprovimin e kérkesépadisé sé paditéses. Gjykata e shkallés sé paré drejté ka vendosur kur ka
aprovuar kérkesé padiné e paditéses dhe ka anuluar vendimin kontestues duke u bazuar né
dispozitat e LKA-sé&, LPPA-sé, dhe LPK-sé dhe ka detyruar té paditurén gé né afat prej 30 ditésh
té vendos lidhur me kérkesén e palés paditése, sepse i njéjti nuk éshté nxjerré sipas formés dhe
pérmbajtjes ashtu si parashihet me nenin 47 dhe 48 té LPPA, andaj si i tillé pérmban té meta
esenciale pér shkak té cilave nuk mund té shqyrtohet ligjshméria e tij si né kuptim té nenit 9 dhe
44 t8 LKA. Né Kkété céshtje organi i paditur éshté dashur gé té vendos sipas ankesés sé palés
ankuese, (tani palé e interesuar né proceduré gjygésore), né ményré meritore sipas ankeses se tij

Né arsyetimin e aktgjykimit té gjykatés sé shkallés sé dyté theksohet se: Sa i pérket pretendimeve
ankimore se gjykata e shkallés sé paré, ka béré shkelje thelbésore té dispozitave té procedurés sé
konfliktit administrativ, sipas vlerésimit té kolegjit té apelit ky pretendim nuk géndron, ngase
ankuesi té njéjtés shkelje vetém iu ka referuar si shkelje né hyrje té ankesés, por nuk ka theksuar

saktésisht se ku géndrojné shkeljet e dispozitave té procedurés sé konfliktit administrativ,
megjithaté kolegji i apelit véren se Gjykata ka shqyrtuar pading, fillimisht i ka dérguar padiné
pérfagésuesit té sé paditurés né pérgjigje né padi, pastaj ka caktuar seancén e shqyrtimit kryesor,
ka nxjerré prova té mjaftueshme, gé do té thoté se gjaté vlerésimit gjykata e shkallés sé paré nuk
ka béré shkelje té dispozitave té LPK-sé, LKA-sé, dhe se aktgjykimi éshté hartuar né pajtim me
nenin 160 té LPK-sé.

Tutje theksohet se: Njéjté si gjykata e shkallés sé paré edhe kolegji, vleréson se Vendimi i té
paditurit, nuk éshté nxjerré sipas formés dhe pérmbajtjes si parashihet, me dispozitat e nenit 47
dhe 48 t& LPPA. I njéjti duhet té rishqyrtoj kérkesén e ankuesit-paditésit, té nxjerr vendim té
drejté dhe té ligjshém, ti shqyrtojé té gjitha provat e prezantuara nga pala, ashtu si¢ éshté obliguar
me aktgjykimin e gjykatés sé shkallés sé paré. Mbi kété gjendje té fakteve Gjykata e Apelit,
vleréson se aktgjykimi i gjykatés sé shkallés sé paré éshté i drejté dhe ligjor dhe pér shkak té
metave té cekura si mé larté éshté anuluar Vendimi i té paditurit, dhe e paditura éshté obliguar,
gé né ri proceduré té veproj si né véshtrim té nenit 65 té LKA-sg, qé pas administrimit té provave
té nevojshme duke ju pérmbajtur edhe vérejtjeve dhe sugjerimeve té gjykatés, té vendos né kété
céshtje juridike me vendim pérmbajtjesor, ashtu si parashihet me dispozitat e LPPA-sg, dhe ligjit
material né fugi. Andaj, pasi gé me théniet né ankesé aktgjykimi si i tillé nuk vihet né pyetje,
ankesa e palés sé interesuar refuzohet si e pa bazuar, ndérsa aktgjykimi i gjykatés sé shkallés sé
paré vértetohet si i drejté dhe ligjor.

Gjykata Supreme duke u nisur nga gjendja e tillé e ¢éshtjes pas shqyrtimit té kérkesés sé palés
sé interesuar pér rishqyrtim té jashtézakonshém té vendimit gjygésor dhe té provave tjera né
shkresat e I&ndés, gjen se gjykatat e instancave mé té uléta kané vendosur drejté, me aprovimin
e kérkesépadisé sé paditéses nga gjykata e shkallés sé paré, refuzimin e ankesés dhe vértetimin
e aktgjykimit té gjykatés sé shkallés sé paré nga gjykata e shkallés sé dyté té kontestuar me
kérkesé. Qéndrimin juridik té Gjykatés sé Apelit dhe Gjykatés Themelore, si té drejté dhe ligjor
né térési e aprovon edhe kjo gjykaté, ngase aktgjykimi i Gjykatés sé Apelit si dhe aktgjykimi i
gjykatés sé i shkallés sé paré, nuk jané té pérfshiré me aplikimin e gabuar té drejtés materiale,
ashtu si pretendon pala e interesuar né kérkesén e tij.

Kolegji i késaj gjykate, njéjté si gjykatat e instancave mé té uléta, vleréson se akti administrativ
i té paditurés pérmban té meta esenciale gé e pengojné té ¢muarit e ligjshmérisé sé tij, kjo pér
faktin se aktit administrativ i mungon arsyetimi ligjor pérkatésisht arsyetimi i kétij akti nuk
éshté i garté dhe i kuptueshém dhe nuk pérmban elementet e pércaktuara si parashihet né nenin
48 paragraf 1 té Ligjit Nr. 05/L -031 pér Procedurén e Pérgjithshme Administrative (LPPA). Po
ashtu arsyetimi i tij nuk gjen as mbéshtetje né dispozitén ligjore té cilés i referohet e paditura,
pérkatésisht nenit 85 paragraf 1 té Ligjit nr.05/L-031 pér Procedurén e Pérgjithshme
Administrative, nga ¢cka edhe rezulton se té njéjtit i mungon baza ligjore dhe arsyetimi, andaj me
té drejté éshté anuluar.

Gjykata Supreme pretendimet e palés sé interesuar si né kérkesé pér rishqyrtim té
jashtézakonshém té vendimit gjyqgésor, ku ndér té tjera thekson se: gjykata e shkallés sé paré ka
vepruar né kundérshtim me nenin 5 té LKA-sé, pérkatésisht lidhur me parimin e deklarimit dhe
té gasjes né shkresat e 1éndés, ngase nga se gjykata e shkallés sé paré pérkundér faktit se né kété
céshtje té konfliktit administrativ ka caktuar seancé gjygésore, palés sé interesuar pos thirrjes
nuk i ka dérguar padiné dhe dokumentet e bashkangjitura asaj, né ményré qé i njéjti té keté
mundésiné qé brenda afatit té pércaktuar ligjor té jap pérgjigje né padi, veprim ky procedural té
cilin gjykata e shkallés sé paré ka pasur pér obligim ta béjé konform nenit 37 paragraf 1 té LKA-
sé, kolegji i késaj gjykate kéto pretendime i shgyrtoi me kujdes dhe ndonése té njéjtat jané

pjesérisht t& géndrueshme, megjithaté i refuzon si jo me ndikim pér té€ vendosur né ményré tjetér
né kété céshtje, ngase nga procesverbali i datés 12.04.2023, ka rezultuar se i autorizuari i palés
sé interesuar pérgjaté seancés sé shqyrtimit kryesor ka deklaruar se, nése paditési ka kérkuar
anulimin e aktit administrativ rrjedhimisht vendimit té Ministrisé, atéheré céshtja duhet té
kthehet prané té paditurés né ményré gé e njéjta té vendos meritorisht sipas ankesés sé palés té
cilin e pérfagéson, palén me interes, ndérsa né fjalén pérfundimtare gjykatés i ka propozuar gé
padiné e paditésit ta refuzoj si té parashtruar jashté afatit té pércaktuar ligjor. Kolegji i Gjykatés
Supreme vleréson se, ményra e vendosjes nga gjykata e shkallés sé paré éshté né harmoni me
kérkesén e palés sé interesuar dhe nuk provohet se éshté né dém té tij sepse me té drejté éshté
anuluar vendimi i té paditurés i MMPH dhe céshtja i éshté kthyer né rivendosje pér té vendosur
né ményré meritore pikérisht sipas ankesés sé tij té paragitur né kété organ, prandaj nga kjo
gjendje rezulton se me té drejté éshté refuzuar ankesa e tij nga Gjykata e Apelit me gé nuk ka
elemente pér tu vendosur ndryshe né kété céshtje, sepse edhe sipas vlerésimit té kolegjit té
Gjykatés Supreme, akti administrativ i té paditurés ,pérmban té meta esenciale gé e pengojné
vlerésimin e ligjshmérisé sé tij. Gjykata e shkallés sé paré éshté dashur gé pér nulitetin e aktit té
kontestuar té kujdeset sipas detyrés zyrtare dhe té njéjtin ta anuloj pa e dérguar fare pér pérgjigje
né padi ashtu si¢ éshté pércaktuar né nenin 35 té LKA-sg, pérkatésisht edhe pa caktuar fare
seancé gjyqgésore, andaj pretendimet e palés sé interesuar né kérkesé né kété drejtim refuzohen
si jo té géndrueshme dhe me ndikim pér vendosjen ndryshe té késaj ¢céshtje, pér deri sa kthimi
né rivendosje tek e paditura nga gjykata nuk éshté né dém té palés sé interesuar, por as té palés
paditése, pérkundrazi detyrohet e paditura qé té vendos né ményré meritore, duke nxjerré vendim
té drejté dhe pérmbajtjesor si parashihet me dispozita té LPPA dhe ligjit material.

Pretendimet si né kérkesén pér rishqyrtim té jashtézakonshém té vendimit gjyqésor, lidhur me
afatshmériné e padisé , kolegji i Gjykatés Supreme i shqyrtoi né térési né baza ligjore dhe i
vleréson se nuk jané té bazuara dhe té géndrueshme, andaj kjo gjykaté vleréson se gjykatat e
instancave mé té uléta kané vendosur drejté dhe né baza ligjore né bazé té provave né shkresa té
Iéndés. Nga shkresat e 1éndés shihet se paditésja me pérgjigje né ankesé té datés 25.05.2023, ka
dorézuar provén: Shkresén me nr. 3536-21 dhe Rekomande R 1858300 si dhe protokollin e
pranimit, ku shihet se paditésja vendimin e té paditurés e ka pranuar me daté 12.10.2021, ndérsa
padiné e ka parashtruar mé daté 09.11.2021, brenda afatit té pércaktuar ligjor.

Gjykata shqyrtoj edhe pretendimet tjera té parashtruesit té kérkesés, por vlerésoj se jané
shqyrtuar nga gjykatat e instancave mé té uléta, té njéjtat jané té pabazuara, té pagéndrueshme
dhe té pa argumentuara, pér vendosjen ndryshe né kété céshtje nga cka ajo e vendosur nga
gjykatat e instancave mé té uléta. Sipas vlerésimit té késaj gjykate gjykatat e instancave mé té
uléta kané vendosur né baza ligjore me vendosjen e ¢éshtjes si né dispozitiv té aktgjykimit té
shkallés sé paré, i vértetuar né proceduré ankimore nga gjykata e shkallés sé dyté.

Nga theksimet si mé larté, dhe né pajtim me nenin 54 paragrafi 1, i Ligjit pér Konfliktet
Administrative u vendos si sé dispozitiv té kétij aktgjykimi.

GJYKATA SUPREME - PRISHTINE

ARJ.nr.122/2024, daté 18 shtator 2024

B. Profesionale, Kryetari i kolegjit,
Zané Buginca Ragip Namani

